
O Tribunal Supremo (TS) re-
xeita os recursos da Xunta e a 
Confederación Hidrográica do 
Miño Sil contra a sentenza do 
Tribunal Superior de Xustiza de 
Galiza (TSXG) que os condenou 
por "inactividade" ante a degra-
dación ambiental do encoro das 
Cunchas, na Baixa Limia, un fa-
llo que queda ratiicado con esta 
decisión contra a que non cabe 
recurso. Así o traslada o Tribu-
nal Supremo nunha providen-
cia con data do 11 de febreiro 
e na que rexeita os recursos de 
casación presentados no verán 
de 2025 polo Executivo galego 
e a Confederación Hidrográica 
Miño-Sil contra a sentenza do 
TSXG de xullo de 2025 relativa 
á contaminación do encoro das 
Cunchas e o río Limia debido ás 
explotacións de gandaría indus-
trial. Nun comunicado, a asocia-
ción Amigas da Terra destacou 
que esta sentenza, agora "irme 
e executábel", conirma que "a 
inacción das autoridades ante 
a contaminación do encoro das 
Cunchas e o río Limia derivada 
das explotacións de gandaría 
industrial vulnerou os dereitos 
fundamentais da poboación". 
Entre eles, "o dereito á vida e 
á integridade, ao domicilio e á 
vida privada, á propiedade e á 

auga". A entidade asegura que a 
súa irmeza obriga ás autorida-
des competentes a estabelecer 
de maneira efectiva as medidas 
necesarias para pór in á de-
gradación do encoro e os seus 
arredores e restaurar os derei-
tos vulnerados. Ademais, indi-
ca que esta decisión consolida 
a sentenza "pioneira" do alto 
tribunal galego: "A protección 
dos dereitos fundamentais debe 
prevalecer cando os impactos 
da gandaría industrial poñen en 
risco a vida das persoas, a súa 
saúde e o medio ambiente", tal 
e como apunta. 

Amigas da Terra subliña que 
a providencia do Tribunal Su-
premo engade, ademais, que 
a convicción alcanzada pola 
sentenza susténtase en nume-
rosa documentación e bases 
cientíicas onde expón que "a 
contaminación por nitratos e 
a eutroización do encoro das 
Cunchas, por encima de limia-
res da Organización Mundial da 
Saúde, e o risco alto para usos 
recreativos, así como a afecta-
ción a abastecementos, xera un 
risco certo para a vida e a inte-
gridade, perturba gravemente 
o domicilio e a vida privada, e 
menoscaba igualmente a pro-
piedade e o dereito á auga". As 
persoas demandantes e as or-
ganizacións que apoian o caso, 

Amigas da Terra, ClientEarth e 
a Federación de Consumidores 
e Usuarios, CECU, celebraron 
a decisión xudicial e a vitoria 
deinitiva que representa. Así 
mesmo, subliñan a necesidade 
de seguir defendendo os derei-
tos fundamentais ante a conta-
minación por gandaría indus-
trial. "Hoxe é un día histórico, 
non só para as veciñas e veciños 
das Cunchas, senón para todas 
as persoas que están a loitar 
para defender os seus dereitos, 
mentres as administracións fan 
oídos xordos ás súas demandas 
e á contaminación", trasladou a 
demandante no caso Mercedes 
Álvarez de León. 

Pola súa parte, o presidente 
da asociación de veciños local 
e tamén demandante Pablo 
Álvarez Veloso subliña que a 
xustiza, "unha vez máis", dálles 
a razón tras anos de loita para 
defender o encoro. Ademais, a 
coordinadora de Amigas da Te-
rra, Branca Ruibal airmou que 
"a confirmación da sentenza 
envía unha mensaxe moi clara". 
"É o momento de que as admi-
nistracións velen polos dereitos 
fundamentais da súa poboación 
e restauren o Encoro das Cun-
chas", destacou para asegurar 
que "este recoñecemento de 
vulneración dos dereitos huma-
nos" marca un "ito histórico".

O Supremo confirma a condena á 
Xunta polo caso das Conchas

A sentenza exixe medidas para frear a degradación

O embalse das Conchas en 2025

A Plataforma en Defensa da Pes-
ca e dos Ecosistemas Mariños 
presentou as súas alegacións 
á consulta pública do Ministe-
rio para a Transición Ecolóxica 
(Miteco) sobre o primeiro proce-
demento de concorrencia com-
petitiva para a eólica mariña. "A 
posición do sector pesqueiro é 
rotunda: non debe seleccionar-
se ningunha das Zonas de Alto 
Potencial (Zaper) e a potencia 
para poxar debe ser de cero 
megavatios", destacaron desde 
a plataforma.  Os argumentos 
das alegacións son a denuncia 
da existencia dunha "cartografía 
defectuosa", xa que "os POEM 
aprobáronse sen datos da frota 
artesanal e de baixura" e a ad-
vertencia de que hai "zonas de 
desova afectadas", posto que o 
estudo do IEO-CSIC demostra 
que as Zaper na Galiza coinci-
den coas principais zonas de 
desova de pescada."Non nos 

opoñemos á descarbonización, 
mais a enerxía renovábel debe 
ser limpa tamén socialmente e 
non destruír emprego sostíbel 
nin a soberanía alimentaria", 
destacou a plataforma. Tamén 
o BNG pediu onte nas Cortes 
do Estado español frear o des-
pregamento da eólica mariña 
na costa galega e paralizar o 
inicio das poxas mentres "non 
existan informes cientíicos e 
socioeconómicos completos 
que avalen a súa viabilidade e 
ausencia de impacto".  Pola súa 
parte, o secretario xeral do Ga-
lician Ofshore Energy Group, 
Enrique Mallón, instou onte o 
Goberno estatal a imprimir un 
"ritmo maior" ao desenvolve-
mento da eólica mariña. Mallón 
defendeu que Galiza ten que ser 
prioritaria para a implantación 
destes parques debido ás súas 
condicións privilexiadas. "Galiza 
é unha garantía", airmou, lem-
brando que é "líder mundial" na 
fabricación de compoñentes. 

A patronal urxe o proceso de implantación

O sector pesqueiro alega 
contra a poxa da eólica mariña 

Un incendio na comisaría da Policía Nacional de Santiago de 
Compostela, localizado nunha zona da planta inferior onde 
había pneumáticos almacenados, obrigou onte a desaloxar onte 
este ediicio e outros da zona vella, pois causou unha intensa 
nube de fume que se estendeu cara a outros lugares da cidade. 
O suceso obrigou a activar un operativo de 13 bombeiros que 
tiveron que facer quendas ao non poder permanecer un tempo 
prolongado no lugar do incendio. Así o explicaron a comisaria, 
Nuria Palacios, e a alcaldesa da capital galega, Goretti 
Sanmartín, que cualiicou de "tóxico" o fume que obrigou a 
desaloxar o Pazo de Fonseca, a Reitoría da USC e os institutos 
de educación secundaria San Clemente e Rosalía de Castro.

Un incendio na comisaría de Policía Nacional 
en Compostela obriga a desaloxar a zona vella

Incendio na comisaría de Policía Nacional en Santiago.

